
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Kalaallit  Nunaanni piniartutut nalunaarsukkat qassiuppat? 

2. Sooruna Naalakkersuisut piniartut piniakkaminnik inuussutiminnik taama 

killersuitigisut? 

3. Ullutsinni suna tamaat akitsoriartortoq taava sooq piniartut 

malinnaatinneqassanngillat Naalakkersuisut piniagassanik killilersuinerat 

annikillisillugut? 

4. Nannut amii qilalukkallu tuugaavi nunatta avataanut tuniniarneqarsinnaanngillat, 

killilersorneqarmata – Naalakkersuisut qanoq pilersaaruteqarpat Piniartut 

taakkuninnga oorisiutigilernissaanut aaqqissutinik?  

5. Piniartut atugaanni arlaatigut pitsanngorsaataasinnaasunik suut Naalakkersuisuniit 

iliuuseqarfiniarneqarpat?  

a. Aamma suut anguniarneqarpat? 

 

 

(Inatsisartunut ilaasortaq Mette Arqe-Hammeken, Naleraq) 

 

 

Tunngavilersuutit: 

 

Piniartut aamma nunatsinni inooqataapput ullutsinnilu akit qaffakkiartorneranik allatuulli 

sunnigaallutik . Killilersuinerujussuaq piniartunut ilaqutaanullu sunniuteqartaqaaq 

annerusumillu iliuuseqarfigineqartaratik.  

Taamaammat paaserusunnarsileqqavoq piniartukkormiut ullutsinni suut tamasa 

akitsoriartorfiini eqqarsaatigineqarnersut qanoq iliuuseqarfiginiarneqarnersut allatuulli 

sulisuummata nunatsinni inuiaqatigiinnullu tunniussaqartarlutik. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Nutserinermi paatsuungasoqassatillugu kalaallisut allassimasoq 

aallaavigineqassaaq. 


